
B'digriet mogħti mill-Qorti Ċivili, Prim’ Awla fil-11 ta’ Marzu, 2020,  fuq rikors ta' Citadel Insurance p.l.c (C21550) ġie iffissat il-jum tat-Tlieta, 02 ta’ Ġunju, 2020 fl-għaxra u nofs ta’ filgħodu (10:30 a.m.) għall-bejgħ bl-irkant, li għandu jsir f’Kamru Numru 78, Biswit l-Arkivju, Livell -1, Qrati tal-Ġustizzja, Triq ir-Repubblika, il-Belt Valletta tal-fond hawn taħt deskritt.
Appartament  fis-sitt (6) sular tal-blokk enumerat disgħa B (9B) formanti parti minn blokka ta’ għaxar appartamenti u ħanut sottostanti liema blokka hija msemmija “Scira Court”, sitwat fin-numru tmienja u ħamsin (58) Triq Rudolfu, tas-Sliema. L-imsemmi appartament għandu in komun ma’ appartamenti oħra fil-blokka l-intrata, it-taraġ, ix-xaft tat-taraġ, is-soll tat-taraġ, il-bejt, is-sistema tad-drenaġġ, il-lift u l-makkinarju relattiv, ix-xaft tal-lift u l-intercom u b’mod ġenerali dawk il-partijiet, servizzi u komoditajiet kollha intiżi għall-propjeta’ komun, liberu u frank bid-drittijiet u pertinenzi kollha u dan skont kuntratt ta’ kompravendita in atti tan-Nutar Clyde La Rosa datat tnejn u għoxrin (22) ta’ Marzu tas-sena elf disgħa mija tlieta u disgħin (1993). L-appartament huwa suġġett għal kirja lil terzi u hu stmat għal tlett mija u ħamsa u tletin elf ewro (€335,000).
Appartament immarkat bin-numru sebgħa (7) li jinsab first floor level, sottopost ghal appartament ieħor internament immarkat bin-numru tnax (12) propjeta’ ta’ terzi, formanti parti minn blokk appartamenti  u garaxxijiet  sottostanti bl-isem “The Pines”, f’ New Street off Swieqi Road, Swieqi, limiti ta’ San Ġiljan, liema blokk jikkonfina mill-Grigal mat-triq imsemmija, mill-Majjistral ma’ triq ġdida proġettata bla isem, u mil-Lvant mal-aventi causa ta’ Thomas Fenech. Il-blokk imsemmi nbena fuq porzjon diviża ta’ art ta’ tlett plots kontigwi mmarkati bħala plots numri wieħed (1), tnejn (2) u tlieta (3) fuq pjanta annessa ma’ att publikat min-Nutar Marco Burlo’ fil-ħamsa u għoxrin (25) ta’ Ġunju tas-sena elf disa’ mija disgħa u disgħin (1999), liema porzjoni diviża ta’ art tifforma parti mill-art magħrufa bħala “Tas-Sidra” . L-appartament huwa suġġett għal kirja lil terzi u hu stmat għal mitejn u għoxrin elf ewro (€220,000)
L-appartament, ossia “studio appartament”, b’kamra tas-sodda waħda internament enumerat tnejn (2), li jinsab  second floor level ta’ blokk ta’ seba’ (7) appartamenti bin-numru tlieta (3) bl-isem “Todd Flats”, fi Triq Bisazza, tas-Sliema.  L-appartament jinbiegħ mat-terazzin retrostanti għalih  u għandu in komun mas-sitt (6) appartamenti l-oħra fl-istess blokk l-entratura, it-taraġ, it-tromba tat-taraġ u l-bejt, liberu u frank, bid-drittijiet u l-pertinenzi kollha, irjieħ mhux magħrufa. L-appartament huwa suġġett għal kirja lil terzi u hu stmat għal tlett mitt elf u ħamsa u tmenin elf ewro (€385,000)
L-imsemmi fond huwa proprjeta ta' Galea Edgar (KI38242M) u Galea Dorothy (KI565244M)
N.B. L-imsemmi fond jinbiegħ bħalma ġie deskritt fl-atti tas-subbasta 41/2018.
Reġistru tal-Qrati Superjuri, illum it-Tnejn, 16 ta’ Marzu, 2020.
Gaetana Aquilina
Għar-Reġistratur, Qrati Ċivili u Tribunali

